
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 

চিত্ত-মুকুর।
১০৩




১৯




ফিরায়ে নয়ন যেই অগ্রসর

অমনি ত্বরিতে ধরে পৃথা কর,

সজল নয়নে, চাহি ক্ষিতি পানে,

রহিল বিষাদে বিহ্বল প্রায়।





২০




ক্ষণেকের পরে মুছি নে নীরে,

ত্যজি দীর্ঘ শ্বাস বলে ধীরে ধীরে,

“কেন আজ হেন, কেঁদে ওঠে মন,

অশুভ ভাবনা কেন বা হয়!”





২১




“নহে নাথ আজ প্রথম বিদায়,

কত শত বার পাষাণীর প্রায়,

এই কর ধরে এই নে নীরে,

দিয়াছি বিদায় ত্যজিয়া ভয়।”





২২




“স্বহস্তে পরায়ে দিয়েছি বর্ম্মণ,

বাঁধিয়া দিয়েছি নিজে সারসন,

শিরে শিরস্ত্রাণ পৃষ্ঠে ধনুর্ব্বাণ,

তখন ত এত কাঁদেনি মন।”

